
ԱՄՓՈՓԱԹԵՐԹ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԱՊՐԻԼԻ 30-Ի N718-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Աշխատանքի և սոցիալական հարցերի նախարարություն  
	04.01.2022թ.

	
	N 040/272-2022

	Առաջարկություններ և դիտողություններ չունի:
	Ընդունվել է:

	2. Առողջապահության նախարարություն

	29.12.2021թ.

	
	N 020/82239-2021 

	1. Կառավարության 2014 թվականի դեկտեմբերի 25-ի N 1529-Ն որոշման հավելված 1-ով սահմանվել են պոլիկլինիկական հաստատությունների օրինակելի մոդելները, իսկ նույն հավելվածի 2-րդ կետով սահմանվել է, թե պոլիկլինիկական հաստատությունն իր կառուցվածքում ինչ նվազագույն ստորաբաժանումներ պետք է ունենա: Մինչդեռ  Նախագծի հավելված 1-ի  հարցաշարի 2-րդ հարցում նշվում է «արտահիվանդանոցային կազմակերպության կառուցվածք» ձևակերպումը: Վերոգրյալի կապակցությամբ անհրաժեշտ է նկատի ունենալ այն հանգամանքը, որ արտահիվանդանոցային պայմաններում բժշկական օգնություն և սպասարկում իրականացվում է ինչպես պոլիկլինիկաներում, այնպես էլ այլ արտահիվանդանոցային պայմաններում բժշկական օգնություն և սպասարկում իրականացնող բժշկական հաստատություններում:
	Ընդունվել է:
Պարզաբանում. ի նկատի ունենալով այն հանգամանքը, որ արտահիվանդանոցային պայմաններում բժշկական օգնություն և սպասարկում իրականացվում է ինչպես պոլիկլինիկաներում, այնպես էլ այլ արտահիվանդանոցային պայմաններում բժշկական օգնություն և սպասարկում իրականացնող բժշկական հաստատություններում, ինչպես նաև ելնելով բժշկական օգնության և սպասարկման բնագավառում վերահսկողություն իրականացնելու փորձից անհրաժեշտություն է առաջացել վերահսկողական գործունեության ընթացքում տարանջատել պոլիկլինիկական ծառայությունը արտահիվանդանոցային ծառայությունից: Մասնավորապես՝  ամբուլատոր պոլիկլինիկական ծառայություններում բժշկական տեսակների ստուգման դեպքերում հնարավություն չի ընձեռնվում կիրառելու ստուգաթերթը երբ բժշկական օգնության և սպասարկման տեսակների իրականացման լիզենզիաներում նշվում է «արտահիվանդանոցային» կազմակերպման ձևը, իսկ առաջարկվող տարբերակով անհնարին է դառնում արտահիվանդանոցային ծառայույթյուն մատուցող կազմակերպության վերահսկումը: 

	2. Նախագծի հարցաշարի 32-րդ և 34-րդ հարցերը համապատասխանեցնել 3-րդ սյունակում նշված Կառավարության 2011 թվականի հուլիսի 14-ի N 1024-Ն որոշման հավելված 5-ի կետերի պահանջներին:
	Մասամբ է ընդունվել: 
Նախագծի հարցաշարի 32-րդ և 34-րդ կետերի հղումները համապատասխանում են Կառավարության 2011 թվականի հուլիսի 14-ի N 1024-Ն որոշման հավելված 5-ի կետերի պահանջներին: Հարցաշարի 32-րդ կետում լրացվել է «հավելված 5» բառերը:

	3. Նախագծի հարցաշարի 16-18-րդ կետերը ձևակերպված չեն որպես հարցեր, որոնք ակնկալում են պատասխաններ:
	Ընդունվել է:
Նախագծի հարցաշարի 16-18-րդ կետերում կատարվել են համապատասխան փոփոխություններ։

	3. Էկոնոմիկայի նախարարություն

	07.01.2022թ.

	
	N 033/788-2022 

	1. Հաշվի առնելով, որ Նախագծով նախատեսվում է նոր խմբագրությամբ շարադրել միայն մեկ հավելված՝ առաջարկվում է Նախագծի 1-ին կետի 1-ին ենթակետում և վերջինիս  հավելվածի առաջին էջի վերևի աջ անկյունում «N1 հավելված» բառերը փոխարինել «հավելված» բառով
	Ընդունվել է: 
Կատարվել են համապատասխան փոփոխություններ։


	2. Առաջարկում ենք հիմնավորման մեջ ներառել պարբերություն՝ «Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» վերտառությամբ՝ դրանում նշելով, թե ներկայացվող Նախագիծը բխում է համապատասխան ռազմավարությունից, թե ոչ, եթե այո՝ ներկայացվի համապատասխան հիմնավորումներ՝  հաշվի առնելով Վարչապետի 2021 թվականի օգոստոսի 19-ի 02/08․3/28440-2021 հանձնարարականը։
	Ընդունվել է: 
Կատարվել է համապատասխան փոփոխություն։


	4. Ֆինանսների նախարարություն

	10.01.2022թ.

	
	N 034/1320-2022 

	Դիտողություններ և առաջարկություններ չունի: 
	Ընդունվել է: 

	5. Արդարադատության նախարարություն

	07.02.2022թ.

	
	N 035/7444-2022

	1. «Հայաստանի Հանրապետության կառավարության 2020 թվականի ապրիլի 30-ի N 718-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետով սահմանվող կարգավորումն առաջարկում ենք նախատեսել որպես 1-ին կետի շարունակություն՝ նկատի ունենալով, որ բացակայում է ենթակետի բաժանելու անհրաժեշտությունը:
	Ընդունվել է: 
Կատարվել է համապատասխան փոփոխություն։


	2. Նախագծի 1-ին կետի 1-ին ենթակետով հաստատվող հավելվածի (այսուհետ՝ Հավելված) վերևի աջ անկյունում «Հավելված» բառից հետո անհրաժեշտ է նշել Նախագծի վավերապայմանները՝ հիմք ընդունելով «Նորմատիվ իրավական ակտերի մասին» օրենքի (այսուհետ՝ Օրենք) 11-րդ հոդվածի դրույթները:
	Ընդունվել է: 
Կատարվել է համապատասխան փոփոխություն։


	3. Հավելվածի հարցաշարի 4-րդ կետի «Հղում նորմատիվ իրավական ակտին» սյունակում անհրաժեշտ է ապահովել Օրենքի 21-րդ հոդվածի 5-րդ մասի պահանջը, համաձայն որի՝ նորմատիվ իրավական ակտում տարեթիվը և ամսաթիվը գրվում են թվերով, իսկ ամիսը` տառերով: «Թվական» բառը և դրա հոլովաձևերը գրվում են ամբողջությամբ:
Սույն դիտողությունը վերաբերում է նաև Հավելվածի մյուս կետերում և ծանոթագրության տեքստում առկա համանման կարգավորումներին:
	Ընդունվել է: 
Կատարվել է համապատասխան փոփոխություն։


	4. Հավելվածի հարցաշարի 38-րդ կետով նախատեսված են ընդհանուր դրույթներ տեղամասային թերապևտի կաբինետում առկա սարքավորումների և բժշկական գործիքների վերաբերյալ: Դրանից հետո արդեն թվարկվում են սարքավորումները և բժշկական գործիքները, որոնք, ըստ էության, նախորդ կետի շարունակությունն են: Հետևաբար, դրանք առաջարկում ենք նախատեսել 38-րդ կետի ենթակետերի տեսքով:
Սույն դիտողությունը վերաբերում է նաև Հավելվածի մյուս կետերում առկա համանման կարգավորումներին:
	Չի ընդունվել: 
Սարքավորումները և բժշկական գործիքները ենթակետերի տեսքով չեն թվարկվում, քանի որ ունեն առանձնացված կշիռներ:

	5. Հավելվածի հարցաշարից հետո առկա է ծանոթագրության տեքստ, ինչը, սակայն, համարակալված չէ:
Այս առումով, առաջարկում ենք հիշյալ տեքստը համարակալել՝ հիմք ընդունելով Օրենքի 21-րդ հոդվածի 1-ին մասի դրույթները, այն է՝ նորմատիվ իրավական ակտում բացատրությունների կամ ծանոթագրությունների տեքստը տրվում է առանձին հոդվածների, մասերի, կետերի, ենթակետերի կամ պարբերությունների տեսքով:
	Չի ընդունվել: 
[bookmark: _GoBack]Պարզաբանում. սույն հարցը աշխատանքային կարգով նախկինում քննարկվել է և որդեգրվել է ստուգաթերթերի ծանոթագրության տեքստը հետայսու շարադրել Նախագծով ներկայացված ձևով, հաշվի է առնվել նաև այն հանգամանքը, որ «Նորմատիվ իրավական ակտերի մասին» ՀՀ օրենքի 21-րդ հոդվածի 1-ին մասը տվյալ կոնտեքստում կիրառելի չէ, քանի որ մատնանշված մասը վերաբերում է հավելվածում ներառվող ստուգաթերթին, որը ներկակայացված չէ առանձին հոդվածների, մասերի, կետերի, ենթակետերի կամ պարբերությունների տեսքով:

	6. Հավելվածի վերջում նախատեսված նորմատիվ իրավական ակտերի ցանկում անհրաժեշտ է նշել հիշատակված իրավական ակտերի կրճատ անվանումները՝ նկատի ունենալով Օրենքի 17-րդ հոդվածի 8-րդ մասի դրույթները, այն է՝ հղում կատարելիս նորմատիվ իրավական ակտի լրիվ անվանումը հիշատակվում է նորմատիվ իրավական ակտում փոփոխություններ կամ լրացումներ նախատեսող կամ նորմատիվ իրավական ակտի գործողությունը դադարեցնող ակտում: Մյուս դեպքերում նորմատիվ իրավական այլ ակտի հղումներ կատարելիս կարող է նշվել իրավական ակտի կրճատ անվանումը:
	Ընդունվել է: 
Կատարվել է համապատասխան փոփոխություն։




